
GOUVÈNÈ CUOMO ANONSE KE 1 MILYON MOUN TE ANREJISTRE ATRAVÈ 
ENSKRIPSYON ELEKTORAL SOU ENTÈNÈT DMV AN  

  
Li Aliye ak Kalandriye Demokrasi Gouvènè Ki Dedike nan Senplifikasyon 

Pwosesis Elektoral lan ak Ogmantasyon To Patisipasyon Elektoral yo  
  

Aplike pou Enskri pou Vote oswa Chanje Enfòmasyon Enskripsyon yo La a  
  
  
Gouvènè Andrew M. Cuomo te anonse jodi a ke yon milyon moun te enskri pou vote 
apati itilizasyon pwosesis enskripsyon sou entènèt Depatman Veyikil Motorize an 
(Department of Motor Vehicles, DMV) nan Eta New York depi an 2012. Pami 1 milyon 
moun ki te enskri sou entènèt yo, plis pase 450,000 te elektè pou premye fwa. Moun 
New York yo ka fasilman aplike pou enskri pou yo vote, oswa chanje enfòmasyon 
enskripsyon yo, apati itilizasyon sèvis aplikasyon pou enkripsyon elektoral sou entènèt 
nan eta a, ki disponib sou sit entènèt DMV an.  
  
“Pòtay enskripsyon elektoral sou entènèt nou an li te ede kraze baryè kont demokrasi 
yo, epi li te ankouraje plis patisipasyon nan pwosesis elektoral lan”, Gouvènè Cuomo 
te deklare. “Nou fyè dèske 1 milyon moun New York, prèske mwatye ladan yo se elektè 
pou premye fwa, yo te itilize mwayen ki fasil epi pi komòd sa pou yo enskri, epi asire yo 
ke yo ap fè koute vwa yo. Nou ap chèche ajoute sou reyisit sa ak kalandriye Demokrasi 
nou an ki pral modènize pi plis epi ouvri pwosesis elektoral New York lan.” 
  
New York pral kontinye ajoute sou reyisit enskripsyon sou entènèt yo apati sit entènèt 
DMV an pou fè vanse Kalandriye Demokrasi (Democracy Agenda) Gouvènè Cumo an 
ke yo te entwodwi nan diskou Eta Leta 2018 lan. Kalandriye an vize retire baryè kont 
enskripsyon elektoral yo epi bay opòtinite adisyonèl pou vote alavans Jou Eleksyon an 
atravè vòt antisipe yo. Enskripsyon elektoral otomatik lan pral òganize pwosesis lan nan 
voye enfòmasyon elektè yo ki soti nan aplikasyon ajans ki pètinan yo dirèkteman bay 
Konsèy Elektoral Konte yo (County Board of Elections). Vòt nan menm jou yo pral 
amelyore aksesibilite a eleksyon yo nan rejwenn trèz lòt eta ak Distrik Columbia nan 
pèmèt pratik lan. An dènye lye, vòt antisipe yo ap asire ke yo pa anpeche moun New 
York yo depoze bilten vòt yo akoz lekòl, travay, fanmi, ak lòt angajman ki genyen 
pandan peryòd elektoral ki aktyèlman limite an.  
  

https://dmv.ny.gov/more-info/electronic-voter-registration-application
https://dmv.ny.gov/more-info/electronic-voter-registration-application
https://www.ny.gov/programs/democracy-agenda


Pou yo ka aplike pou enskri pou ale vole atravè sit wèb DMV a, kliyan yo dwe antre 
enfòmasyon ki sou lisans Eta New York, pèmi yo oubyen pyès idantite ki pa lisans, dat 
yo fèt, kòd postal yo, kat dènye chif nimewo sekirite sosyal yo epi adrès imel yo. 
Enfòmasyon moun lan mete an valide pou garanti sekirite epi ke li korèk. Anvan, moun 
New York yo te oblije anrejistre pou kreye yon kont MyDMV pou yo te ka aplike pou 
enskri pou vote sou entènèt. An 2016, yo te kreye yon nouvo sit entènèt ki pèmèt 
aplikan yo vizite paj aplikasyon pou enskripsyon elektoral lan sou sit entènèt DMV a.  
  
Komisè Egzekitif Adjwen Depatman Veyikil Motorize an, Terri Egan, te deklare, 
“Nou fyè dèske anpil moun te reyalize li komòd pou yo itilize sistèm sou entènèt nou an 
pou patisipe nan pwosesis elektoral lan. Nou espere kontinye pwomouvwa itilizasyon sit 
entènèt nou an pou enskripsyon elektoral yo pou kenbe kantite sa yo ki ap ogmante”.  
  
DMV pa apwouve ni rejte aplikasyon pou enskripsyon. Lè aplikasyon yo fin ranpli, DMV 
voye aplikasyon moun k’ap vote yo bay Konsèy Elektoral Konte pou revizyon ak suivi. 
Lè aplikasyon yo fin trete, leta ap avize aplikan yo si yo anrejistre pou vote oswa si yo 
dwe bay enfòmasyon anplis pou fini aplikasyon an. Anplis, nouyòkè yo ka sèvi ak 
sit entènèt Konsèy Elektoral Eta New York lan (New York State Board of Elections) pou 
tcheke si yo enskri.  
  
Pou kapab kalifye pou vote nan New York, ou dwe:  
  

• Se yon sitwayen Peyi Etazini;  
• Gen 18 an daj nan dat 31 Desanm ane ou soumèt fòmilè lan (remake: ou dwe 

gen 18 an daj nan dat eleksyon jeneral la, eleksyon primè yo, oswa lòt eleksyon 
ou vle al vote ladann nan);  

• Viv nan adrès ou rete an depi omwen 30 jou anvan eleksyon an;  
• Pa nan prizon oubyen an pwobasyon (libète sou kosyon) pou yon akizasyon 

kriminèl.  
• Pa gen enkonpetans mantal dapre yon jijman tribinal;  
• Pa reklame dwa vote yon lòt kote.  

  
Ou kapab li plis enfòmasyon sou pwosesis enskripsyon pou vote an sou sit entènèt 
DMV a oswa sou sit entènèt Konsèy Elektoral Eta New York lan.  

